
ՀՀ կառավարության որոշման նախագծի ընդունման անհրաժեշտության վերաբերյալ

     ՀՀ կառավարությանն առընթեր պետական գույքի կառավարման վարչություն է դիմել ՀՀ-ում Լատվիայի Հանրապետության Պատվավոր Հյուպատոս Արմեն Ղասաբօղլյանը՝ տեղեկացնելով, որ 2013 թվականին Երևանը և Ռիգան երկու մայրաքաղաքների քաղաքապետերի կողմից ստորագրված համագործակցության համաձայնագրով դարձել են քույր քաղաքներ: Վերջին տարիներին Ռիգայի քաղաքապետարանը տարբեր երկրներում իրականացնում է “Рижский куток” ծրագիրը, որը լատվիական արտադրության ապրանքների խանութների բացումն է հիմնականում Ռիգայի քույր քաղաքներում: Հյուպատոսը տեղեկացրել է նաև, որ այժմ Հայաստանի Հանրապետությունում Լատվիայի հյուպատոսությունը Ռիգայի քաղաքապետի առաջարկությամբ քննարկում է Երևանում նույնպես “Рижский куток” խանութ ունենալու հնարավորությունները:
    Ունենալով պետական համապատասխան մարմինների նախնական համաձայնությունը՝ որպես բարձրացված խնդրի լուծման տարբերակ Արմեն Ղասաբօղլյանը առաջարկել է այդ նպատակով իր կողմից ձեռք բերված Երևան քաղաքի Դավթաշեն 2-րդ թաղամաս 2 ԿՋՀ հասցեում գտնվող անշարժ գույքը փոխանակել պետական սեփականություն հանդիսացող Երևան քաղաքի Արաբկիր համայնքի Վ. Վաղարշյան փողոց թիվ 19 շենք հասցեում գտնվող ՀՀ արդարադատության նախարարության քաղաքացիական կացության ակտերի գրանցման գործակալության հանրապետական արխիվի կողմից զբաղեցված տարածքի հետ (արխիվն այնտեղ է տեղակայված դեռևս 1965 թվականից և թե իր չափերով, թե տեխնիկական բնութագրիչներով արդեն վաղուց չի համապատասպանում արդի պահանջներին): Փոխանակման դեպքում հյուպատոսը պատրաստ է պայմանագրի կնքումից հետո մեկ տարվա ընթացքում Երևան քաղաքի Դավթաշեն 2-րդ թաղամաս 2 ԿՋՀ հասցեում գտնվող գույքը վերակառուցել մոտ 400 քառ. մետր մակերեսով երկհարկանի կառույցի՝  դարձնելով այն ժամանակակից արխիվային տարածքի պահանջներին համապատասխան՝ այդ նպատակով իրականացնելով շուրջ 50 000 000 ՀՀ դրամի ներդրում:
   Ներկայացված նախագծով առաջարկվում է Հայաստանի Հանրապետության կառավարությանն առընթեր պետական գույքի կառավարման վարչությանն ամրացված պետական սեփականություն հանդիսացող Երևան քաղաքի Արաբկիր համայնքի Վ. Վաղարշյան փողոց թիվ 19 շենք հասցեում գտնվող փոխանակել քաղաքացի Արմեն Ղասաբօղլյանին  սեփականության իրավունքով պատկանող Երևան քաղաքի Դավթաշեն 2 թաղամաս 2 ԿՋՀ հասցեում գտնվող կաթսայատան հետ:

Հայաստանի Հանրապետության կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:

    <<Պետական կառավարչական հիմնարկների մասին>> ՀՀ օրենքը, 
    <<Պետական գույքի կառավարման մասին>> ՀՀ օրենքը:


